
Mungkin

Mungkin.

Tatkala itu, aku sudah tidak menyintaimu lagi.

Mungkin.

Pada waktu itu, aku akan hidup bahagia,

disamping kekasihku yang baru.

Mungkin.

Tetapi pada saat itu.

Ketika di dalam perjalanan hidup kita,

kita akan diketemukan sekali lagi.

Pada ketika itu,

aku tidak mungkin akan tahu,

apa yang akan patut kuucapkan 

kepadamu.

Kata-kata cinta yang pernah

kulafazkan ke dalam lubuk hatimu,

mungkin akan akhirnya terbuku

di dalam hatiku.

Kata-kata cinta yang tidak sempat

kuluahkan kepadamu

mungkin akan akhirnya

tinggal sebagai 

kenangan buatku

Kau telah datang ke dalam hidupku

seperti sang bayu.

Dan seperti sang bayu juga,

kau telah pergi

jauh dari diriku.

Sebelum sempat

aku menyanyikan

lagu-lagu puisi

yang telah kulakarkan buat

dirimu.

Mungkin.

Sehingga ke hari itu,

aku masih menyintaimu lagi.

Mungkin.  
Februari 9, 1998

Kau bukan milikku lagi
Senyumanmu

bibirmu

yang pernah

kukucup

ketenangan yang kucari

selama ini

yang pernah

kurasakan

tatkala aku

bersamamu

kini hanya tinggal

sebagai kenangan

di dalam hatiku

Rambutmu

yang ikal

yang pernah

kuusap

kubelai.

Kegembiraan yang 

kukecap bersamamu

tatkala rambutmu itu,

kuusap

kubelai.

Mahu aku

lakukannya

sekali lagi,

walaupun untuk kali

yang terakhir

Dirimu

yang pernah bersatu 

denganku.

Dan pada tatkala itu

Semua soalan yang kucari-cari

selama ini,

telah dijawab oleh gerakan;

hatimu

bibirmu

dan dekapan jantungmu.

Yang dapat kurasakan bersama

sewaktu tubuhmu

bersatu denganku

Yang kini mungkin

tak akan aku alami

lagi

bersamamu

Aku mahu menyintaimu

Bercinta denganmu

walaupun 

kau bukan milikku lagi

Februari 9, 1998

Kau 

Kau.

Bukannlah lelaki 

pertama

yang pernah 

kucintai.

Tetapi hatiku

telah kuberikan

sepenuhnya

kepadamu

Senyumanku.

Senyuman penuh pasrah.

Setelah aku telah

diberitahu olehmu,

bahawa aku bukan 

pilihanmu.

Manik-manik

air mataku

kini membasahi

pipiku yang dingin.

Pada musim yang dingin ini.

Senyumanku yang

biasa kuhadiahkan

kepadamu,

kini

tidak mampu kuukirkan lagi;

kerana aku terlalu 

sedih

terlalu pasrah

ke atas keputusan yang telah

dibuat oleh dirimu

terhadap

diriku.

Kepada setiap lelaki

yang pernah kucintai

kau tetap yang paling

aku sayangi.

Buat selama-lamanya.

Walaupun aku

bukan pilihanmu.

Kerana hatiku,

jiwa dan

ragaku,

telah kuhadiahkan

kepadamu

untuk dijadikan sebagai

harta kasihku

kepadamu 

buat selama-lamanya. 

Februari 9, 1998

 Kekasihku
Kekasihku,

aku berjanji

akan menyintaimu,

dan terus menyintaimu;

sebagai lelaki 

yang akan aku cintai

sehingga ke akhir hayatku

Segala jiwa dan ragaku.

Kan ku serahkan kepadamu,

kekasihku.

Kan ku tunaikan

segala janji-janji cintaku.

Kan ku gunakan segala

apa yang ada padaku,

untuk membahagiakan dirimu,

kekasihku.

Tetapi buat masa ini,

tidak ada apa yang kumampu,

hadiahkan kepadamu,

kecuali sewarkah puisi cinta,

yang kutujukan khas kepada dirimu,

kekasihku.

Sewarkah puisi cinta

yang tidak akan menjanjikan apa-apa,

kecuali luahan rasa cintaku

yang tulus,

terhadap dirimu,

kekasihku.

Februari 9, 1998

Pertemuan 
Kita telah diketemukan.

Di atas sebuah bumi

yang amat asing

bagi kita

berdua telah diketemukan

di atas bumi

Tuhan

Walaupun kita

berada di atas

benua yang sama

kita tetap

jauh

dipisahkan

olehNya.

Kau di MA dan aku pula di IA

Tetapi mengapa,

Tatkala kita masih

berada di atas

dunia Melayu

kita tidak diketemukan

untuk bercinta,

Olehnya?

Mungkin kita telah

ditakdirkan untuk

bertemu.

Walau di bulan

sekalipun,

kita akan

diketemukanNya

jua.

Kerana kita berdua

telah ditakdirkan

untuk bertemu

dan bercinta

olehNya.

Walau kita terpisah

buat seribu tahun

sekalipun,

jika kita telah

ditakdirkan olehNya

untuk bertemu,

kita akan diketemukanNya

jua.

Kerana kita berdua 

telah ditakdirkan

untuk bertemu

dan bercinta

olehNya.

Februari 10, 1998
Mengapa?
Mengapa.

Kita boleh bertemu,

lalu bercinta.

Tidak ada yang

istimewa

diantara kita berdua.

Aku bukan putera raja,

dan kau pula bukan seorang bintang pujaan.

Aku tidak begitu pandai,

mahupun kacak,

ataupun segak.

Dan kau pula,

terlalu muda

untuk kupanggil

abang.

Tidak ada apa-apa,

yang aku boleh anggap

Istimewa

yang ada

diantara

kita berdua...

Tetapi,

seperti apa yang telah aku katakan,

kepadamu dahulu;

bagi aku,

kaulah lelaki

yang paling aku anggap

istimewa

buat diriku

ini.

Dan itu sahajalah

yang aku anggap penting,

untuk membuatkanku mahu

menyintaimu

sehingga ke akhir

hayatku.



Februari 11, 1998
Aku Tahu
Aku tahu.

Banyak yang terpaksa

kau korbankan

demi perasaan 

cintamu

kepadaku.

Aku tahu.

Aku tahu,

setiap langkah

di dalam hidupmu

terpaksa diatur

untuk membolehkan

aku melangkah

bersamamu

Aku tahu. 

Aku tahu,

kerana aku,

kau terpaksa

memutuskan perhubunganmu

dengan teman

wanitamu.

Aku tahu!

Aku tahu,

kau telah melakukan

ini semua

demi perasaan

cintamu

terhadap 

diriku ini.

Aku tahu.

Aku tahu...

Februari 11, 1998
Jangan!

Janganlah kau memanggil,

dirimu itu,

seorang manusia yang

hina.

Semata-mata kerana kejadian

pada masa-masa yang lalu,

yang telah menghantui 

dirimu itu.

Jangan!

Aku tidak mahu

kau bersikap begitu.

Kerana kau,

kekasihku 

yang aku cintai;

tidak hina.

Bagi aku,

kekasihku

adalah lelaki;

yang paling

kacak.

Yang paling

segak.

Yang paling

gagah!

Yang pernah

aku kenali...

Lelaki yang paling 

Istimewa,

di dalam pandangan

mataku;

adalah kekasihku

sendiri.

Dan kaulah kekasihku itu.

Februari 11, 1998

Aku faham...
Aku sememangnya memahami

perasaan

teman wanitamu itu.

Aku tahu bahawa,

dia sudah pastinya

sedih

ke atas keputusanmu itu.

Kerana aku juga pernah

sedih

ke atas keputusanmu

untuk meninggalkanku;

sebelum kau berfikir lanjut,

untuk mengambilku kembali

ke dalam

hidupmu.

Dia pasti menangis.

Seperti mana aku telah menangis,

keranamu.

Dia pastinya kecewa.

Seperti mana aku pernah kecewa,

ke atas keputusan pertamamu

dahulu.

Dia sudah tentunya,

pasti.

Pasti memahami

bahawa,

keputusan yang telah kau

lakukan

untuk memilih diriku ini,

telah kau

lakukan

demi 

kebahagiaan

dirimu

sendiri.

Yang cuma aku harapkan

kini;

dia akan dapat

merelakan kau pergi

untuk terus menyintai

diriku ini.

February 11, 1998

Luahan

Perkataan.

Sayang ataupun cinta,

bukanlah satu 

perkataan

yang senang aku dapat

luahkan kepada

sesiapapun,

sebelum aku mengenal

dirimu

itu.

Kau tanya sahajalah

kepada setiap lelaki

yang pernah menyintai

diriku

ini.

Samaada perkataan-perkataan

itu,

senang dapat ku

luahkan

kepada mereka.

Perkataan.

Sayang atau cinta.

Adalah terlalu suci untukku

luahkan selalu

kepada setiap 

lelaki

yang pernah

aku

cintai.

Tetapi kepada dirimu.

Perkataan.

Sayang atau cinta,

bukanlah satu perkataan yang

asing

yang tidak bisa aku

luahkan

kepadamu

selalu.   
 


February 11, 1998

Kepuasan 

Dan sudah tentunya,

aku puas.

Setelah kau berjanji,

untuk menyintaiku

sehingga ke akhir

hayatmu.

Aku tidak perlu kau;

merenangi

lautan api,

ataupun lautan dalam

kau selami.

Untuk membuktikan

rasa 

cinta 

sucimu

terhadap

diriku

ini.

Cukuplah.

Kau menganggapku sebagai;

lelaki

yang paling

kau sayangi,

yang paling

kau cintai.

Kerana ketulusan cintamu,

sudah cukup

untuk membuat aku

hidup puas

disampingmu;

lelaki

yang paling aku

sayangi,

yang paling aku

cintai.

February 11, 1998

Boston 

(I)

Aku tidak ingat.

Berapa kali aku telah

menitiskan

air mataku

atau berapa kali

kau telah melihat

diriku

sedih.

Ketika kau

bersama-samaku di Boston

(II)

Tatkala kau melihat,

perubahan di wajahku.

Di dalam T.

Kesedihanku.

Kau tahu

bahawa 

aku sedih.

(III)

Aku terlupa

jika peristiwa ini,

telah berlaku 

di Barnes & Noble

ataupun

di Borders.

Sewaktu aku menangis;

kerana aku terlalu marah

terhadap

diriku.

Aku ternyata

terlalu takut,

jika kerana sikapku

akan membuatkan kau

membenciku.

Kau telah memujukku.

(IV)

Titanic

Dengan semangat

sejarah tragiknya,

telah membuatkan kita

sama-sama

sedih.

(V)

Di dalam perjalanan

pulang;

di dalam Greyhound.

Sekali lagi aku telah 

menangis.

Sedih,

kerana terpaksa

meninggalkanmu

keseorangan

di Boston.

Tanpaku. 

(VI)

Sememangnya hanya kau

sahaja yang mampu

untuk membuatku

rasa sedih 

ataupun gembira 

begini...

Kerana kau sahajalah

punca kesedihanku,

kegembiraanku

dan

kebahagiaanku.

Februari 12, 1998

Star Market 

Aku tahu.

Kau selalu ke sana.

Sejak dari mula-mula

aku mengenalimu.

Kau selalu memberitahuku bahawa;

kau kerap ke sana,

untuk membeli

barangan 

keperluan

dapurmu.

Memang sudah menjadi tabiatmu,

untuk membeli 

barangan

keperluan

dapurmu,

satu demi satu,

untuk keperluan

sehari,

Dan bukan untuk

seminggu,

malah

sebulan

seperti aku.

Tatkala aku datang

melawatmu.

Kau telah membawaku

ke sana.

Pasaraya kegemaranmu itu,

kelihatannya sama

seperti pasaraya Hyvee,

di tempatku.

Tetapi apa yang telah

membezakannya

ialah

kewujudanmu 

di sana

bersamaku.

Pada saat-saat

yang istimewa

itu.

Februari 11, 1998

Perjuanganku 

Biarpun nanti,

aku terpaksa 

berjuang

dengan menghunuskan

pedang kata-kataku

terhadap mereka

yang 

membenci 

umatku.

Aku akan tetap

akan berjuang

untuk menegakkan

maruahku

dan 

prinsip hidupku

demi 

masa depan

umatku.

Biarlah mereka yang jahil ini

memanggilku

binatang

biarlah mereka 

memanggilku

jalang.

Aku tetap akan

akan berjuang

demi menegakkan

kebenaran

dan 

kebahagiaan

umatku.

Aku rela

mati.

Aku rela

namaku dibuang.

Aku rela

dagingku di cincang.

Asalkan

pada suatu hari nanti

umatku

tidak perlu lagi

diseksa

seperti mana,

jiwa dan raga

umatku

di seksa

pada hari

ini.

Februari 12, 1998
Pena 

(I)

Penaku.

Pena yang telah kujumpa,

ditepi jalan.

Pena yang

sering aku gunakan,

untuk melakarkan

puisi-puisi

pasrah 

serta 

cintaku

kepadamu.

Aku kini sedang,

menggunakan pena

pemberian 

bekas kekasihku.

Yang masih aku

simpan lagi;

yang aku sedang 

gunakan kini

untuk melakarkan

luahan rasa

cintaku

terhadap

dirimu.

Pena

pemberianmu,

masih tersimpan

di dalam bekasnya

lagi.

(II)

Pena 

itu Masih belum

kugunakannya 

lagi.

Terlalu berharga untuk

aku menggunakannya

selalu.

Takut

aku untuk membawanya

ke mana sahaja tempat

yang akan aku pergi

dan jelajahi.

Kerana aku ini,

seorang manusia.

Yang sering kehilangan 

penanya.

Februari 18,1998

Pelayaran 

(I)

Kepada kau,

yang telah berhenti

di dalam pelayaran

kau

untuk mencari diri.

Teruskan 

pelayaranmu itu.

Jangan berhenti!

(II)

Jangan berlabuh

di pelabuhan itu,

kerana ia tidak

akan membawa

apa-apa erti

kepada

dirimu.

Pelabuhan itu dipenuhi dengan 

janji-janji kosong.

Janji-janji palsu

yang tidak mahu kau

dengar atau ikuti.

(III)

Kau telah berlayar

jauh,

ke dalam lautan yang luas ini;

bukan kerana untuk memuaskan

hati

sesiapa yang kau kenali,

ataupun memuaskan

hati,

manusia-manusia

jahil

di sekelilingmu 

kini.

Bukan!

Kau telah berlayar

untuk mengenal diri.

Berlayar masuk--

ke dalam suatu daerah 

yang asing;

bersauhkan naluri. 

Berpetakan hati.

Percayakan diri!

(IV)

Jelajahilah lautan hati.

Kerana isi hatimu,

akan menjadi 

pelitamu

di dalam musim tengkujuh

perjalanan hidupmu. 

Hidupkan api,

pelita hatimu...

Februari 18, 1998 

Rumahku 

Rumahku.

Telah dibina

dengan petikan-petikan

sajak

yang telah kukumpul,

yang telah kubaca,

yang telah kusematkan,

ke dalam rumah

hatiku.

Sajak-sajak

     Whitman,

     Auden,

     Chairil,

     Temanku,

     kekasihku,

     dan

     aku.

Setiap satu,

menjadi 

dinding,

tingkap,

tiang,

dan

pintu

rumah 

hatiku.

Datanglah

ke dalam

rumah sajakku.

Bacalah kandungan

rumah

hatiku.

Kerana di situlah kau

akan boleh mencari

diriku.

Langsung

memahami

diriku 

ini.

Februari 18, 1998

 Untitled 

(I)

Manusia bebal,

membenciku,

tanpa mengenaliku!

(II)

Topeng besi.

Jangan kau cuba

menopeng

wajahku ini.

Menghambaiku,

dengan mimpi-mimpi

bodohmu.

(III)

Jangan melatah!

Aku punyai

jati diri.

Aku kenal

diri.

(IV)

Realitinya.

Kau manusia,

bertopengkan

malaikat...

lebih jijik

dari syaitan

bertopengkan 

manusia.

(V)

Panas.

Buaian hangat,

cerita-cerita bohongmu.

Bagiku lucu.

aku ketawa,

ke atas kejahilanmu itu.

Awas!

(VI)

Cukuplah.

Aku tak mahu

ketawa lagi.

Kerana kebebalanmu,

menyeksa jiwa

umatku.

(VII)

Nyah kau dengan sikap bodohmu itu!

Februari 18, 1998

Damon dan Pythias 

(I)

Kita hanya kawan.

Dan aku akur

bahawa kau

hanya boleh

kubuat sebagai

kawan.

(II)

Bibirku,

tak mungkin boleh

kau kucup.

Rambutmu,

tak mungkin boleh

kuusap.

Tubuh kita,

tak mungkin boleh

bersatu.

Kerana kau hanya

kawanku.

(III)

Jika kau telah menemuiku,

sebelum kekasihku menemuiku.

Sememangnya akan kau kujadikan

kekasihku.

Kerana kau sememangnya

lelaki impianku.

(IV)

Sememangnya.

Aku menyintai kekasihku itu.

Maka kerana itulah,

aku...

tidak dapat menerimamu

sebagai kekasih

keduaku.

(V)

Biarlah aku

menjadi abang

angkatmu.

Dan aku akan menyayangimu

seperti

adikku.

(VI)

Aku mahu terus

menyintai kekasihku

yang memahamiku.

Dan perasaan dirimu,

yang mahu 

dirimu itu

dicintai.

(VII)

Mahukah kau

menjadi kawan

baikku?

Februari 19, 1998

Bebas! 

Kebenaran

yang ku

ucapkan.uy 

Kejujuran

yang ku

utarakan.

Keiklasan

yang ku 

hadiahkan.

Tak akan kau terima!

Kerana matamu

kabur.

Hatimu

tertutup.

Buta!

Kejahilanmu bukan kejahilanku!

Aku bukan manusia terpinggir...

Aku hanya manusia biasa

yang mahu menjerit,

bebas!

Februari 19, 1998

Aku. Rama-rama. 

Lagipun. Rama-ramanya telah lama meninggalkannya.

Februari 19, 1998

Untitled 

(I)

Pokoknya,

kata-kata puisimu

telah membuatkan 

hatiku

menangis,

Jiwaku

Resah,

batinku

gelisah.

Penamu yang 

tajam

telah merobek

jiwaku ini.

Perlukah aku diseksa begini?

(II)

Satu lagi malam...

pabila tidurku 

terganggu lagi.

Oleh nyanyian

puisimu

yang telah

tersemadi di dalam

hatiku.

Aku tak mungkin

boleh tidur lena.

Jika dedaun jiwaku

senantiasa ditiup oleh

bayu

kata-kata 

puisimu

yang indah.

Dahan-dahan batinku

akan rapuh

jika kau berterusan 

menyeksaku begini...

Februari 22, 1998

Maafkan Aku 

Maafkan aku,

Jika ketulusan

hatiku

telah berjaya menambat

hatimu.

Maafkan aku,

jika keranaku,

jiwamu 

terseksa.

Duka.

Maafkan aku,

jika cintamu itu

tidak terbalas

olehku...

Maafkan aku!

Maafkan aku sekali lagi temanku.

February 22, 1998

Tiada Kata-kata... 

(I)

Tiada kata-kata,

mahupun ayat;

di dalam mana-mana

bahasapun,

yang akan mampu

mengucapkan rasa

ketulusan 

cintaku

terhadap

dirimu.

Kata-kata

indah

di dalam lagu;

yang telah kutujukan 

kepadamu.

Dan ucapan-ucapan 

kasih

yang telah kusampaikan

kepadamu,

melalui

puisiku;

hanya mampu

membayangkan

betapa aku

menyintai

dirimu.

Mahupun begitu,

kau tetap tahu

betapa kasihnya

aku terhadap 

dirimu.

(II)

Sewaktu kau memandang

jauh ke dalam

anak mataku;

kau tahu bahawa

aku iklas

menyintaimu.

Kau telah memahami

bahasa hatiku...

yang telah bercerita kepadamu

tentang kisah

ketulusan cintaku

terhadap

dirimu.

Kisah cinta

tanpa mula

tanpa akhir

cinta abadi.

Hatiku akan terus

bercerita kepadamu...

Februari 22, 1998

Keris pusaka 

Keris karatmu,

kau hunus

ke belakangku.

Kau tersenyum

puas.

Tatkala kau

mendengarku

mengeluh 

kesakitan.

Darah mudaku

menitik.

Jatuh ke atas 

tanah

merah

berdarah.

Kau masih boleh

tersenyum 

Puas.

Aku mula rebah,

ke bumi. 

Terbaring.

Lemah.

Aku mula bersuara,

aku bertanya:

"mengapa?"

Kau tetap 

terdiam.

Tidak mahu

menjawab.

Bongkak!

Kau gah berdiri.

Di hadapanku.

tatkala aku terbaring.

Lemah.

Sambil memandang 

ke langit biru.

Aku akan tetap

tersenyum puas 

di dalam saat-saat nazakku.

Kerana aku tahu,

bahawa

jika aku,

mati nanti,

aku tahu;

bahawa

namaku

akan terus 

hidup

melalui 

puisi-puisiku.

Februari 26, 1998

Bintang-bintang di Langit 

Takkan

kupetik

bintang-bintang

di langit,

untuk kujadikan

sebagai hadiah

untukmu.

Kerana aku,

mahu

bintang-bintang

itu dinikmati oleh;

kekasih-kekasih lain,

seperti kita yang

sedang

bercinta

setia.

Biarlah

Bintang-bintang itu

terus bertaburan

di langit

malam 

yang indah;

untuk menjadi

bukti

kesetiaan 

aku kepadamu,

kekasihku...

Bintang-bintang itu,

akan terus 

berkerdipan

sehingga

ke akhir zaman.

Pabila kau

dan aku

telah lama

meninggalkan

dunia yang fana

ini.

Bintang-bintang itu,

akan terus berkerdipan, 

sebagai bukti,

cinta 

suciku

kepadamu,

kekasihku.

Februari 27, 1998

Untitled 

(I)

Katamu semalam 

kepadaku:

kau tidak mahu bercinta.

Kerana kau,

belum bersedia untuk

bercinta.

Kau lari mereka

yang mahu

menyintaimu.

Kau telah mengaku

kepadaku;

bahawa 

kau

belum mengenal diri.

Maka kau,

tidak mahu

mengenal

erti cinta.

Dengarlah nasihatku,

kepadamu;

tatkala 

si dia itu muncul

di dalam

hidupmu,

terimalah dia.

Bukalah hatimu.

Dengarlah

nasihatku...

(II)

Rasailah

kemanisan 

madu kasih.

Bercinta dengan lelaki

yang kau sayangi.

Lelaki yang akan

akan membuatkan

jantungmu berdebar,

kencang.

Tubuhmu lemah.

Hangat.

Tatkala dia,

menyentuhmu,

atau takala 

dia sedang,

mengucup

bibirmu.

(III)

Tanpa dia perlu

memberitahumu;

kau tahu

bahawa dia

akan menjagamu.

Akan mengasihanimu.

Akan menyintaimu.

Sampai bila-bila.

Kerana kau 

akan bahasa

kasihnya

yang tulus

iklas

dan 

suci.

Cintailah dia.

Kerana pelarianmu

tidak akan 

menguntungkan

sesiapapun...

Kecuali mereka

yang sememangnya mahu

melihat hidupmu

sengsara.

Keseorangan.

Tanpa berteman.

Dan mengenal

erti cinta

pada sepanjang 

masa.                  Februari 27, 1998

 Untitled 

Apakah

perbezaannya,

di antara

hati

dan

jiwa?

Satu 

persoalan

kehidupan

yang 

tidak

mampu

kufahami

sehingga

ke hari

ini...

Februari 27, 1998

Kemudian... 

Kemudian...

tatkala kau,

manusia

yang telah diasuh

untuk membenciku;

berdiri gah di hadapanku.

Kau keliru,

kerana aku,

bukanlah

syaitan,

jembalang,

mahupun

hantu

yang kau

selama ini

benci

dan dendami.

Kini telah terbukti.

Bahawa aku,

adalah seorang

manusia

sepertimu...

seperti

adikmu,

abangmu,

ataupun

kawan karibmu.

Kau berdiri lama

di hadapanku.

Kemudian...

mukaku

kau ludah.

Kau tak mungkin

boleh berubah.

Kahak pekatmu itu,

akanku kesat dengan

tanganku.

Aku tidak akan 

meludahmu kembali.

Kerana hatiku

tidak pernah

mengasuhku

untuk

membenci

manusia

bigot

sepertimu.

Kau.

Bukan musuhku.

Kerana aku 

tidak mahu bermusuh

dengan manusia jahil

sepertimu.

Februari 27, 1998

Untitled 

Kau.

Manusia sundal.

Berhati hitam.

Berfikiran

sempit.

Buta hati.

Melacurkan

rasionaliti.

Bertopengkan

budi.

Bersenjatakan

agama.

Manusia

bigot.

Merosakkan

dunia.

Membenci

aku

yang  

tidak

mengenalimu.

Mac 3, 1998

Wajah-wajah 

Semasa kecil,

aku takut.

Hidup keseorangan.

Aku senantiasa

dikelilingi oleh

manusia

yang menyayangiku.

Wajah-wajah ceria mereka,

masih tersimpan

di dalam hatiku.

Walaupun kini,

wajah-wajah mereka telah lama berubah...

Mac 5, 1998

Mencari Pelangi 

Naluri.

Ke mana pergimu.

Tatkala namamu kuseru.

Pelangi pagi,

kanku cari

tanpa pertolonganmu.

Kanku jelajahi dunia ini tanpamu!

Mac 5, 1998

Pasifisma 

Mereka datang.

Cuba menjajahku...

membakar semangat mudaku.

Menjerat jiwa ragaku.

memperhambakan pemikiranku.

Menghina prinsip hidupku.

Mentertawakan impian-impianku.

Aku mengorak langkah.

Tanpa menoleh ke belakang.

Meninggalkan mereka.

Tersipu-sipu.

Bengang.

Mac 5, 1998

Bajingan 

Tidak Sepertimu.

Para anjing-anjing moralis;

aku tidak berkiblatkan kontradiksi.

Aku tidak bertuhankan hipokrasi.

Jangan kau menyalak

ke arahku.

kerana aku tidak mahu mendengar

gonggonganmu.

Aku bukan musuhmu.

Bajingan Moralis,

hentikan nyalakkan khutbahmu!

Mac 5, 1998

Penantian Seorang Isteri 

Tatkala,

isterimu sedang menunggumu,

di atas ranjang kosong,

di dalam kamarmu;

dia dahagakan

pelukanmu

dan kehangatan

tubuhmu...

Tetapi kau tiada 

bersamanya,

di sana,

di dalam kamarmu.

Dia akan terus

menunggu.

Batinnya terus menjerit.

Kesah.

Tatkala kau keluar.

Mencari jantan.

Untuk memuaskan 

nafsumu sendiri.

Dia akan terus

menunggu.

Mengapa?

Perlukah kau menyeksa

batinnya begini?

Sedangkan kau tahu bahawa,

kau tidak mungkin

akan dapat

memenuhi kewajipanmu

sebagai seorang suami

kepada isterimu itu.

Dia akan terus

menunggu.

Pemuda-pemuda yang telah

kau telanjangi,

yang telah kau rakusi.

(Yang umurnya sebaya

dengan anak-anakmu sendiri--

hasil dari hubunganmu

suami isteri...

yang berjaya kau 

lakonkan,

sehingga dinihari)

Kau masih mencari mereka

hampir pada setiap hari...

Namun,

isterimu itu,

masih terus mempercayai 

lakonanmu.

Dia akan terus

menunggu.

Dia akan terus 

menunggu.

Setia.

Dia atas ranjang

kosongnya.

Di dalam kamarmu.

Menunggumu,

yang masih tak kunjung tiba.

Dia akan terus menunggu...

Mac 5, 1998

Kehangatan 

Debu-debu salji.

Satu-persatu,

jatuh ke atas

mukaku.

Terus ia cair.

Akibat dari

kehangatan

tubuhku.

Tatkala aku

memikirkan

tentang dirimu.

Mac 5, 1998

Nusa Tuaku 

Nusa tuaku.

Tidak seindah mana.

Langsung tidak sempurna.

Nusa.

Di tengah-tengah

Lautan luas.

Tiada pengunjung setianya.

Sunyi.

menyepi sendiri.

Tapi kau,

seekor rama-rama;

terbang dari jauh,

hinggap ke nusaku.

Mengindahkan

keadaan.

Kepakmu indah.

Berwarna-warni.

kau terbang bebas.

Nusaku,

tidak pernah kelihatan

seceria begini.

Tetapi kepakmu rapuh.

Tidak berani aku menyentuhnya...

Mac 5, 1998

Aku Akan Terus Menyanyi 

Ketakutan,

aku menyanyi lagi.

Mereka menari-nari di belakangku.

Gerhana memanjang.

Mereka tersipu.

Walaupun begitu,

mereka terus menari.

Pasir bertaburan.

Bak bintang-bintang di langit malam.

Kegersangan.

Malam menemui mereka.

Bulan pula mengambang.

Yang penat;

terbaring di atas ranjang.

Yang berlantaikan bumi.

Dan yang berbumbungkan awan.

Anak-anak yang terlanjang.

masih belum boleh memahami,

api yang panas yang akan

bakal mereka nyalakan nanti.

Tak perlu kau ampuni dosa mereka.

janganlah kau melatah...

kerana mereka tak berdosa.

Matahari sudah kelam baja.

Malam masih muda,

anak-anakku.

Teruskan tarianmu.

Aku akan terus menyanyi.

Nyanyian laguku ini...

April 15, 1998

Untitled 

Pintu terbuka,

masanya sudah tiba.

Baju yang lusuh,

dipakainya jua.

Keluar,

Menemui dunia.

Teruskan perjalanan.

Perjalanan hidup,

baru sahaja bermula.

Hujan.

Awan mendung.

Angin ribut.

Taufan!

Bukan menjadi halangan.

Cuba teka...

tiada jawapan.

Dunia ini terlalu indah

untuk kau, 

merasa segan

untuk bertanyakan sang bulan

untuk mencari jalan

ke arah sempadan.

Dimanakah barisan penamat,

Jika barisan hadapan,

masih belum kau temui?

April 15, 1998

Balada Si Tua 

Kecundang.

Di hadapan cermin.

Kedutan,

yang tak diundang.

Merekah.

Kematangan.

Jelas kelihatan.

Hari-hari terakhir,

masih jauh lagi.

Kekeringan.

Hujan takkan turun.

Kegersangan,

terus mencengkam hari.

Keseorangan.

Tanpa berteman.

Si tua terus menghitung hari...

April 21, 1998

Tiang Senget 

Tiang senget.

Empat puluh lima darjah 

ke timur.

Mahligai indah,

hanya tinggal kenangan.

Luka lama,

berdarah kembali.

Dominasi.

Ideologi kabur.

Mengganas,

merobek,

fikiran anak-anakku.

Berdiri sendiri.

Tegak.

Tegap.

Segak.

Tampan.

Walaupun di dalam gelap.

Hilai bak pontianak gila,

jika kau terpaksa...

katakan kepada dunia,

di dalam teriakanmu:

"Tiang itu perlu kembali tegak,

Sembilan puluh darjah

ke langit

bebas!"

April 21, 1998

Aku Anak Jebat Yang Biadap 

(I) 

dahiku tak mungkin 

akan mencium bumi 

untuk sujud 

di hadapan mu, 

atau di hadapan kroni-kronimu 

Aku akan berdiri 

Megah. 

Bak pahlawan jantan. 

Yang takkan kecut. 

Bacul! 

Kau bukan tuhan 

untukku sembah! 

Dan aku sememangnya bukan 

Hamba 

tebusanmu. 

(11) 

Memang benar kata-katamu itu, 

bahawa aku adalah seorang, 

anak Melayu yang kurang ajar. 

(kerana tidak mahu mengikut segala ajaranmu) 

Aku anak Jebat yang biadap. 

Yang berani menentang 

kezalimanmu 

demi mencari 

erti kebenaran 

yang sebenar! 

24 Oktober 1998 

Bayangan Hitam 

Ku dipaksa 

Menelan hempedu 

Utusan neraca 

Yang telah dirangkulnya 

Bersama leluhurnya 

Yang telah berjanji 

Untuk mencengkam 

Kemanusiaanku. 

Aku mahu keluar dari 

Rumah gua 

Leluhurku. 

Meninggalkan bayangan 

Hitam 

Yang mengekori 

Jiwaku 

Selama ini… 

Harga kebebasanku bukan percuma! 

(II) 

Penghuni 

Rumah gua 

Mencakarku, 

Menarikku kembali 

Masuk ke dalam gua; 

Tatkala aku mahu 

Lari dari 

Kegelapan 

Yang menyeliputi 

Diriku ini. 

(III) 

Aku mahu hidup bebas. 

Di dalam dunia 

Yang beratapkan 

Langit. 

Yang berlantaikan 

Bumi— 

Yang sentiasa 

Disimbah oleh 

Cahaya pagi 

Yang dingin… 

Yang langsung 

Melemahkan 

Bayangan 

Hitamku… 

Yang kini telah bertukar 

Menjadi pelangi… 

24 Oktober 1998 

Malam

Bayu Malam 

Lukisan budi 

Sang bayu 

Malam 

Mendayu-dayu 

Meminta sang dedaun 

Musim luruh, 

Supaya menari 

Mengikut rentak 

Lagunya. 

Dedaun 

Layu, 

Kering, 

Mati, 

Bertebangan. 

Terbang jauh 

Meninggalkan 

Sang pokok 

Tua… 

Yang masih hidup, 

Mati tak mahu. 

Berseorangan 

Di tengah-tengah 

Lautan 

Padang pasir 

Fikiranku. 

Sang bayu 

malam… 

Bawalah 

Dedaun 

Mati 

Itu jauh dari 

fikiranku… 

24 Oktober 1998 

Berjalan 

Berjalan. 

Tanpa kasut 

Kakiku terpijak 

Sang kaca 

Yang menikam 

Menembusi 

Kakiku 

Yang berdarah 

Kakiku 

Menjerit luka. 

Aku terus berjalan 

Berjalan sambil 

Meninggalkan kesan 

Tapak merah 

Darah hangat 

Di belakangku… 

Walaupun terpaksa berjalan 

Tempang 

Aku tetap puas, 

Kerana jiwaku akhirnya 

Dapat bersatu hati 

Dengan alamku ini. 

24 Oktober 1998 

Cinta Di Musim Durjana 

(I) 

Kunang-kunang yang pernah 

Berkerlipan pada musim 

Cinta, 

Musim panas 

Untuk kami berdua, 

Kini telah lama 

Hilang. 

Menyepikan diri, 

Bersembunyi entah ke mana… 

Kau kini jua, 

Berada jauh dari sisiku, 

Pandangan mataku… 

Dakapanku. 

Kami telah dipisahkan oleh 

Benua dan masa. 

Kami bercinta 

Di musim 

Durjana. 

(II) 

Kunang-kunang yang telah lama menghilang… 

Cahayanya masih berkerdipan 

Di dalam hatiku. 

Cahaya manis sang kunang-kunang. 

Yang sejuk bak embum pagi. 

Menyejukkan hatiku 

Yang sentiasa panas 

Di musim durjana ini… 

24 Oktober 1998 

Untitled

Dakwat Merah 

Bulatan gari 

Besi sejuk 

Yang berkarat 

Semakin ketat 

Memamah tangan 

Tangan 

Penulis 

Pemikir 

Rakyat jelata… 

Mulut ditampal 

Pena dipatahkan 

Kertas dibakar 

Dakwat dicurah 

Ke dalam kolah 

Kolah yang dahulunya jernih 

Kini bertukar menjadi 

Merah… 

Merah 

Berdarah 

Darah mereka 

Yang berani 

Menentang. 

Dakwat merah. 

Reformasi. 

Perlukah penaku ini diganti terus dengan kerisku? 

24 Oktober 1998 

Detik 

Detik-detik 

Tapak kaki 

Yang tertinggal 

Di atas pasir salji 

Tenggelam 

Lalu cair… 

Di dalam 

Jiwaku 

Yang terbakar layu 

Di dalam debu embun 

Tengahari yang 

Senantiasa memukul 

Jiwaku… 

Yang sudah lama 

Mengenal erti 

Cinta, 

Dari kekasihku. 

24 Oktober 1998 

Diam 

Diam 

Ertinya kau 

Menyokong, 

Tangan-tangan 

Yang menjerat 

Leher umatmu 

Selama ini… 

Diam 

Kerana mulutmu 

Telah lama 

Dijahit. 

Diam 

Kerana dirimu 

Sememangnya 

Bacul. 

Diam 

Walaupun hatimu 

Gelihah 

Menjerit 

Resah. 

Dengan hanya berdiam diri 

Kaulah tangan yang telah 

Menjerat 

Leher umatmu! 

24 Oktober 1998 

Harmoni 

Gerak rasa, 

Suka. 

Gerak hati, 

Gembira. 

Awan memutih; 

Susu 

Menitik di dalam 

Belanga… 

Penuh dengan nila. 

Berkocak 

Warna baru: 

Biru 

Tua 

Muda 

Sama-sama 

Indah 

Sama-sama 

Cantik 

Hidup bersama 

Gembira sentiasa. 

24 Oktober 1998 

Lalat 

Sekali lagi, 

Lalat itu hinggap 

Di atas kulitku. 

Meminta aku 

Mengusap-ngusap 

Kepak kacanya. 

Menyayanginya. 

Aku menepisnya… 

Tetapi dia hinggap lagi! 

Si lalat berkata, 

Memberitahuku di dalam 

Suaranya yang lunak merdu, 

Bahawa dia hanya hinggap 

Kerana dia ingin menemaniku; 

Kerana menurutnya, 

Aku manusia 

Bertemankan 

Sepi. 

Aku tersenyum. 

Aku manusia berpunya, 

Kataku sendiri. 

Aku menepisnya… 

Dia tetap tak mahu pergi! 

Si lalat 

Degil. 

Terus ia berani 

Hinggap 

Di atas bibirku. 

Menjilat madu 

Kata-kataku. 

Menggangguku. 

Mengganggu 

Jiwaku ini.              24 Oktober 1998 

Mentari Yang Basah 

Mentari yang basah. 

Tangisan cahayanya menitik… 

Jatuh menikam ke bibirku, 

Yang kering merekah. 

Ku rasa sinar embunnya 

Yang manis. 

Lantas membuatkan aku 

Tenggelam 

Di dalam lautan mimpiku… 

Bulan di langit siang. 

Merenung 

Ke arah tubuhku 

Yang tekujur, 

Bogel; 

Di atas ranjang butiran pasir 

Berbantalkan buih ombak… 

Bergembira 

Di atas pantai 

Bersamamu. 

24 Oktober 1998 

Mimpi 

Kerjanya: 

Mendodoikan 

Rakyat jelata 

Yang asyik: 

Tidur 

Tidur 

Lelap 

Tidur 

Bersulamkan mimpi. 

Bunga 

Yang akan jatuh 

Ke riba mereka 

Bak hujan 

Nirwana 

Yang sebenarnya 

Hanya wujud 

Di dalam 

Dunia duka 

Bersabitkan 

Kencana 

Dewi 

Mereka 

yang sedang 

Lena 

Tidur 

Tidur 

Lelap 

Tidur 

Yang sedang 

Bermimpi 

Didodoikan 

Lagu senja 

Si dajal durjana! 

24 Oktober 1998 

Nama 

Lelahku. 

Di dalam lelahku, 

Aku mengeluh 

Kepenatan, 

Kelaparan, 

Kelesuan, 

Akibat 

Tak cukup makan… 

Di dalam lelahku. 

Di dalam keluhanku, 

Kepenatanku, 

Kelaparanku, 

Kelesuanku. 

Tatkala aku 

Mengeluh… 

Aku menyebut 

Namamu… 

24 Oktober 1998 

Seniman 

Sajak 

Bukan tempat kau 

Meraung resah 

Bercerita tentang 

Peristiwa yang kau tak pernah 

Alami Atau 

Pengalaman yang  kautak pernah 

Tempuhi. 

Puisi 

Gelora hati 

Suka 

Duka 

Pena 

Mencerna naluri 

Diri 

Menghambat harmoni 

Hati 

Seni 

Bukan tempat kau 

Bermain politik 

Menjilat kudis-kudis tua 

Dewa politikmu: 

Diskusi propaganda 

Kepentingan diri. 

Pelacur-pelacur seni 

Terus bercerita 

Terus menenun mimpi 

Terus berkarya… 

Karya-karya mereka 

Disanjung, 

Dipuji! 

Mereka yang iklas 

Terus dipinggirkan… 

24 Oktober 1998 

Si Jalang Tua Jahanam 

Si jalang tua jahanam 

Meniup seruling 

Kaca 

Nyanyian merdu 

Buaian lagu 

Ronggeng senja 

Yang melenakan 

Beribu-ribu ekor 

Semut lapar… 

Yang telah kehilangan 

Ratu… 

Yang telah diperangkap 

Di dalam balang 

batu 

oleh si jalang tua jahanam… 

kroni-kroni 

si jalang tua jahanam 

berjoget ronggeng 

berlantaikan 

semut-semut 

yang lapar itu. 

Ketawa 

Ketawa 

Ketawa gila sandiwara 

Si jalang tua jahanam 

Yang pandai 

Berlakon 

Bersandiwara 

Menipu 

Di dalam topeng 

Malaikat 

Yang telah dipakainya 

Sejak dahulu… 

Kerana takutkan 

Balang batu. 

Sang semut beribu 

Masih tidak mahu 

Menongkat 

Dagu, 

Masih tidak mahu 

Bersatu. 

Melawan si jalang jahanam… 

24 Oktober 1998 

Suara Anak Merdeka 

(I) 

Menurut arwah datukku: 

Aku ini anak Merdeka... 

(II) 

Takkan aku merdeka, 

selagi mataku dijahit. 

Telingaku dipaku. 

Hidungku dicucuk. 

Lidahku dikelar. 

Tanganku dipotong. 

Kakiku dipasung. 

Fikiranku diracun... 

(III) 

Jiwaku terperangkap. 

Duniaku dipagari. 

Suaraku tak didengari. 

Fikiranku bisu... 

(IV) 

Aku akan tetap melawan. 

Aku akan tetap menentang. 

Biarpun nanti: 

Namaku akan dinanahi, 

maruahku akan dijajahi. 

Aku akan tetap mahu melawan; 

degil! 

Kerana fikiranku mahu merdeka... 

(V) 

Aku mahu menghirup 

udara bebas. 

Mataku mahu melihat 

mentari pagi. 

Telingaku mahu 

mendengar lagi. 

Setelah erti kebebasan 

telah benar-benar 

aku kecapi, malah, 

telah benar-benar 

aku fahami. 

Mahu aku melaungkan 

suaraku ini. 

Untuk memberitahu dunia, 

bahawa aku kini 

telah merdeka! 

September 11, 1998 

Pagi ini aku akan bangun... 

Pagi ini aku akan bangun. 

Mengharapkan ibu pertiwiku 

bebas... 

dari para penjajah 

bangsaku. 

Yang terdiri dari 

anak bangsaku sendiri... 

Aku bangun... 

Aku menguap lesu. 

Harapunku masih pudar. 

Jalan reformasi masih samar. 

Masih terlalu jauh, 

berliku-liku... 

penuh dengan onak dan ranjau. 

Berbataskan tangan-tangan rakus, 

yang hanya mementingkan 

wang, 

wang, 

wang, 

dan lebih 

wang... 

Mimpiku semalam, 

bersadurkan 

impian kesuma bangsaku. 

Yang mahu bangkit 

dari tangan-tangan rakus 

yang haloba. 

Aku mahu bangun. 

Peduli apa aku kepada yang 

masih tidur! 

Semangat kejantananku 

terpatri di dalam tubuhku... 

untuk bangkit, 

lalu melawan 

setiap penjajah 

anak bangsaku! 

4 November, 1998 

Penghianat bangsa 

Penghianat bangsa: 

tak tahu malu, 

tak tahu segan, 

tak tahu silu, 

memukul 

membedal 

anak-anak 

bangsamu sendiri. 

Gas pemedih mata, 

dan kayu chotar 

menjadi senjata. 

Malu. 

Malu. 

Malu. 

Aku, kerana kau semua 

penghianat bangsa 

sedangkan kau telah 

diamanahkan untuk menjaga 

kesejahteraan semua; 

yang kini 

telah kau 

pukul 

dan telah kau 

bedal... 

Malu. 

Malu. 

Malu. 

Aku, kerana kau semua 

penghianat bangsa 

Tatkala itu, 

Para malaikat... 

melihat dari jauh. 

Sibuk mengira 

dosa-dosamu yang, 

dikira 

dikira 

dikira 

lagi dikira. 

Buku dosamu semakin 

tebal 

tatkala 

anak-anak bangsamu kau bedal! 



4 November, 1998 

Puaskah hatimu 

Puaskah hatimu, 

setelah kepak rama-rama itu, 

kau robek, 

sehingga kini ia, 

terkulai jatuh 

ke atas tanah. 

Menangis air 

embun darah. 

Merayu agar dirinya... 

tidak diseksa lagi. 

Ucapkan salamku, 

kepada kroni-kronimu. 

Yang hanya pandai... 

meneguk air manimu 

setelah kemaluanmu 

mereka lancapi bersama. 

Jangan kau hambat 

kebenaran yang mereka 

fahami, 

semata-mata kerana, 

mereka itu musuh 

harta bendamu, 

serta duit-duitmu 

di dalam bank... 

Semoga kau puas, 

menjilat najismu sendiri. 

Setelah korban darah dan 

air mata... 

akhirnya dapat mengalahkan 

setiap peluru 

keangkuhanmu! 

4 November, 1998 

Purnama

Pabila sang purnama 

mengambang penuh, 

namamu kuseru. 

Ku harap matamu 

kan melihat 

wajah sayu sang purnama. 

Yang cuba berbicara 

denganmu. 

Dengarlah namamu 

yang kuseru 

melaluinya... 

Dengar juga, 

bunyi detik 

hatiku. 

Berirama sayu 

sepertinya. 

Detik-detik hati 

penuh kasih 

yang pernah kuhadiahkan 

kepadamu 

dahulu. 

Kini kenapa ia kini 

berlagukan sepi? 

Malamku semakin kacau, 

apabila aku semakin berjauhan 

darimu. 

3 Januari, 1999 

Wales 

Istana Pasir 

(I) 

Sesudah duniaku 

aku aturkan 

demi masa depan 

kita berdua. 

Sesudah benih impianku 

aku semaikan 

demi rasa kasihku 

padamu. 

Sesudah Istana pasir itu aku bina 

supaya kita akan dapat 

hidup bersama, 

sehingga ke hari tua... 

Istana pasirku 

kau hancurkan dengan 

sekelip mata. 

Istana pasirku roboh. 

(II) 

Salah aku sendiri... 

kerana asas istanaku 

tak pernah kubina 

kukuh. 

10 Januari, 1999 

Minneapolis 

Hadiah

Pemberian Cinta 

Begitu senang 

kau membuang 

embun-embun 

kasihku 

bak hempedu 

kau ludah 

pemberian suciku itu 

ke mukaku. 

Malam ini aku menangis lagi. 

10 Januari, 1999 

Saat Aku Akhirnya Mati 

Pada saat itu. 

Aku akhirnya mati. 

Pada saat kau menyatakan 

bahawa aku bukan 

milikmu lagi. 

10 Januari, 1999 

Minneapolis 

Bunyi Daerah Sunyi 

Dengar bunyi kesunyianmu. 

Bak detik-detik air hujan 

yang turun memenuhi 

lopak hatimu. 

Tatkala itu, 

kuharapkan... 

kau akan mula mengingati 

manik-manik 

airmataku. 

yang sering kau lihat turun 

untukmu. 

10 Januari 1999 

Minneapolis 

Detik Terakhir 

(I) 

Cintaku yang hilang 

Cintaku bersamamu 

yang akan aku 

semadikan 

di dalam jiwaku, 

sehingga ke hari matiku. 

(II) 

Ketika detik jantungku 

berdetik untuk 

kali yang terakhir. 

Ketika aku menghembuskan 

nafasku, 

aku akan menayai diriku: 

"Perlukah  hidupku diakhirkan begini, 

tanpa dirimu berada di sisiku?" 

(III) 

Tanpamu berada di sisiku 

pada masa hayatku. 

Hidupku selama ini ternyata sia-sia belaka... 

10 Januari 1999 

Minneapolis 

Untitled

Di Dalam Jiwaku 

(I) 

Di dalam hatiku, 

ada dirimu 

yang telah kau 

tinggalkan 

pergi... 

Di Dalam mataku, 

ada jiwamu 

yang aku cintai 

sampai bila-bila. 

(II)

Di Dalam diriku 

aku terasa kosong 

kerana dirimu 

yang pernah menjadi 

sebahagian dari diriku, 

kini sudah 

tiada lagi. 

Tetapi di dalam 

jiwaku, 

Kisah cinta kita 

hidup 

sampai bila bila... 

